




Mangpa hoina nangma hindan ah kilangsah in Nasepte 2:4 Tualeh 
abawn in Hagau Siengthou in adimta ua, Hagau in ahamsah 

bangbangin ham tuom in ahing hamta uhi. Nasepte 2:14-21 hinanleh 
Peter khu sawm leh khatte toh ading khawm a, aw ngaitah in amaute 
kungah, thu agen a, Nou Judia gam mite leh Jerusalem khuo a um 
zousiete aw, tam thu thei unlen ka thu zong ngaikhie un  (15) Tam 
miten na gintat bang un zu akham sih uhi. Vaihamsang ahi pan hi (16) 
Hinanleh tamte guolnei Joel in ana gen hing tangtung ahizaw hi (17) 
Pasian in ni nukhiete ah tambang a hing hi ding hi mizousie tungah 
ka Hagau ka sungbaw dinga na tapate uh leh na tanute un ka thu 
agen ding ua, na tangvalte un mengmute amu dingua, na putehte un 
mang aman ding uhi achi hi. (18) Tualeh ka suohpate leh ka suohnute 
tunga zong ka Hagau ka sungbaw dinga amauten ka thu agen ding 
uhi. (19) Tunglam Van ah sil lamdangte, nuoilam lei ah chiemtenate 
sisan leh mei leh meikhu hu ka musah ding hi (20) Mangpa ni thupi 
leh minthang tah ahing tun masangin Ni a miel dinga hapi sisan 
asuoh ding hi (21) Tualeh tambang ahi dinga koizong Mangpa min 
lou tapou hundam ahi ding hi achi hi, chiin ana genta hi.

 Pentecost ni Mangpa Hagau Siengthou in nuazuite leh Mangpa 
Jesu adam lai a a thugen ngainate leh ngaikhiete a umpi mabang in 
tu in zong nang leh kei  a ding in Peter in Hagau siengthou nasepna a 
ma tung a ahing tun tah in Mangpa Hoina ama a um pen a hing kilang 
ta a, tuachin hangsan tahin Mangpa Jesu shina azieh leh a poimaw 
dante leh a bawlkhiel te uh ahing gen dohta hi.

EditorialEditorial

 Awleh Unaute aw tuin tam khawvel itenna uh, sapsiet aum sa 
pen khu Mangpa hoina nanga hing hing doh pen khu nang na hing 
puon doh a na hindan a mite mu ding a Peter bang a na Testimony na 
hing gendoh ngam ding a ngaita  hi. Mangpa hoina thei in gen doh 
ngam lou khu ahileh Meivah law nuoi a ki khuhkhum toh akibang 
ding hi.

 Thudih thei a zui ngam lou Bible nei a sim pei lou Sawm-a-
khat pieh ding um a pieh lou sawm Pasian ta hingal a Mangpa hoina 
toisang ngamlou khu mi vangsie leh mihepi huoi ahi giap hi. Eima 
ki theiloupi a mite nehtheilou leh mite a ding a buoi huoi a um khu 
mipiching leh Pasian hoina toisangthei ahi sih hi. Tuaziehin tutung 
Pentecost Hagau siengthou hing kum ni toh kituoh in Mangpa hoina 
sem doh hinpi ngam, puong doh leh zui ngam ta ding in Tangkou 
simtuteng i kichiel un i kingen uhi.

 Pasian toh zawkhawm ding leh Gasuo ding a Pasian in eite 
ahing chiel na pen lawsawm sahlou a Mangpa hoina pen hinpi ngam 
ding in umta va ui.

 Mangpa’n simtute hing guolzawl tahen.

SYNOD BIBLE SCHOOL A 
LAI SIENGTHOU ZILTE THUMPI VA UI

01. Upa Sianzahau 02. M. Dongzalam  03. Upa M. Kamzadou
04. T. Ginzahau 05. Lamminthang 06. T. Lianpu  
07. Upa Jamsianmung  08. Kaizathang 09. Evan Kamchinthang 
10 . Khamsuanlian  11. Dongchinmang  12. Upa M. Nengkhai 
13. T. Dongzalam  14. Tungsuanpau  15. Kamgenpau 
16. Upa Nengzachin 17. M. Tuallianmang  18. Upa H. Nengkhai
19. S. Mangminlun Zou  20. Upa Th . Kaikholam 21. Upa Gouzamang 
22. Upa Gouchinlal 23. Ginsuankhup 24. Paulianthang 
25. Nianneifel  26. Ningneiniang  27. Nianglunching 
28. Lamkholal

 01.  ZPYF C-Ordinator tha: ZPYF etkawlna nei a Youth Co-Ordinator 
a term abei tah man in dated 25th April 2017 neisah ahia, teehna 
china etkhietna (Screening) neisah ahia, nuo in Mr. T. Thangneilal 
s/o Pa T. Khupdouhang of Taalnuom lung kituoh taha lah ahi. 
Laisiemna lam ah Graduate ahi. Tualeh Dt. 3rd April 2017 niin 
a semlui Tv. Gouginsang hahkhietna leh a thapen loplutna Rev. 
Khamchinkhai I/c Youth makai in ZPYF Central Committee ten 
nei uhi. Amaban kalsuon/lampei na ding te thumna toh bawzui 
chiet vaui.

 02.  The 12th Bienniel ASssembly of North East India Christian 
Council Women Assembly - 2017 dated 28th-30th April niin 
Presbyterian Church MAIRANG ah lawching tahin kizang 
zouta. Theme: Revive us again (Psalm 85:6). Zou Synod apatin 
Relation Secretary tel in mi 4 va tel thei uhi. Tahsaa hagau ah 
lawching mama uhi.

 03.  Apeisa May 08, 2017 niin Churachandpur District Good Will 
Council te panlahna toh Zou Synod vehna leh thumkhawmna 
hun lawchingtah in kizang zouta.

 04.  Dated 10th May 2017 ni Chennai khopi ah Zou Presbyterian 
Church Synod (ZPCS) Pasian Hattuom Rev. Stephen Chinzathang 
Sr. Executive Secretary leh Upa Chinsuanthang ten Honna leh 

Thu tuomtuom 
leh 
Thumpi dingte

latna vanei zouta uhi. Hattuom ding chil ahina utoh tatlou in 
Hattuom leh mimal chin in ana thumpi chiet vaui.

 05.  Thumsahna: I pawlpi etkawlna nuoi a Zou Presbyterian Women 
Fellowship (ZPWF) panlahna toh ang tung ding June 16, 2017 
chiengin Pasian muong kawm in Presbyterian Church Sinngat 
ah a (5) veina ZPWF level a thumkhawmna nei ding uhi. Thupi: 
“Mangpa aw kei koi ka hiei”? (Khangthute 17:16). Thumna 
itemte: (1) Synod sunga semtute (2) ZPWF houtute a ding (3) 
ZPYF lamkaite a ding (4) Ita, inau te a ding (5) Tuunu limbel 
sem leh enkawlte a ding (6) Tagate a ding (7) Hattuom zousie a 
ding (8) Gam leh Nam a ding (9) UZO puipa leh avaihawmpite 

Pasian hoina kilamen kawm in 21st May - 6th August 2017 sung 
dai in District-tenga poimaw asahna mundeute uh zong vehna 
nei ding uhi. Tahsa hauga ang lawchin theina ding un thumna toh 
bawzui chiet vaui. Mangpa’n NUTE zong i pawlpi hing sulingin 
hing siemtha ta uhen...! Khumban ah Biel china Upate leh Pastor 
ten zong ana lamdawna ana kithuopi chiet din zong ngetna bawl 
uhi.

 06.  Zou Synod Theological Education thuphasah umsa bang in Dated 
11th May 2017 niin Mizoram Synod Sponsored na nuoi ah ZPCS 

Basic Theological SchoolRev. Mangsuanthang Synod Moderator 
in Honkhietna leh Pasian kunga thumna toh latna nei hi.

  Subject leh a latu dingte:
  Teachers Subjects:
 1.  Rev. Mangsuanthang - Thuhunlui (OT)
 2.  Rev. Khamchinkhai - Thuhuntha (NT)
 3.  Rev. Zamlianpau - India gam sakhuo dang
 4.  Rev. Dr. Hangpi Manlun - Pastoralia/Christian Ministry.
 5.  Rev. Stephen Chinzathang - Constitution Thuginpi

 *  Bang hun ah zong a hiltute (teachers)te leh a ziltute (Students) te 
adin thumsah vaui. Tahsa, Hagau a ang gasuo chiet theina ding 
un.

 07.  Upa Teelna Result - 2017 Presbytery thaneina leh Presbytery 
khawmpi thuphasah umsabang in Presbytery chin ah Upa teelna 
auma tam anei a banga teelching ahi uhi.

 1.  Pa M. Dongzalam, Zomi Colony (MGP) - elected
 2.  Pa Lamkholal, Zomi Colony (MGP) - elected
 3.  Pa Tungsuanpau, Lailamveng (MGP) - elected
 4.  Pa Kamgenpau, Lailam Veng (MGP) - elected
 5.  Pa Khamsuanlian, Lailam Veng (MGP) - elected
 6.  Pa Ginsuankhai, Tuining (MEP) - elected
 7.  Pa Khupchinlam, Tuining (MEP) - elected
 8.  Pa Tongkhomang, Teisaljang (MEP) - elected
 9.  Pa P. Suankhohau, Buhsau (ZTP) elected 
 10. Pa Lunmang, Muollum (ZTP) elected

  Maban ah tehna teh buhna chinteng maituo ding ahi ua, hagau 
ann toh Hattuomte kem leh enkawl ding khopa ang gasuo chietna 
ding un tatlou in thumpieh chiet vaui.

 08.  Manipur state polama laisimte leh neh leh dawn sui a kilaw tomte 
Competitive exam dia kisa kholte a din chidamna, lamzanna, leh 
lawchinnate ngetpieh vaui.

 09.  June ha sung Hattuomte Nipoimaw i nei sun Pentecost Day Pasian 
hagau pawlna tangkawm in amanphatheipen leh alohtheipena 
zang leh mang dingin thumkawm in kisakhol va ui. Ahunpen 
June 04, 2017 (Pasianni) masa ding ahi.

 10.  Lungdampina: Local Paper a imu bang un I Khristian Tangkou 
deithaw huoitah Patron Member ana hisa Pi. Mannuomching 
IAS pasal Rev. S.K. Manlun in USA ah Concordia Theological 

Seminary Fort Wayne India na ah DOCTOR OF THEOLOGY 
zoukhiea a College te saina toh apeisa May 19, 2017 nin 
Graduation Service (LUKHUH NEELKAI) piehna leh 
khuhsahna nei zou ta uhi. Khum nah a zi zong vatel thei hi. I 
lungdampi mama uhi. Thupina Mangpa pie un...! 

 11. Khopi sung hileh, singtang zaw deu hileh Biehinn lam thate ana 
thumpi chiet va ui. Amauten a neitu Pasian zau kawm a ang zaw 
theina ding un. 

..................

Report
ZPCS APAT SYNOD MULTI PURPOSE TRAINING CENTRE 

(SMTC) MISSION VENG THLANG 

UPA TRAINING 195 VEINA REPORT TOMKIM

ZPCS hing sawlna bangin dt. 17.3.2017 ni 7:00am in Lamka apat 
in mili (4), Sumo in ka kipan kia ua, 1. Upa Thangchinpau, 2. Upa 
Kaizasawi, 3. Upa T. Chinzathang leh 4. Upa Vungkhanpau Sun 
nitum in ka tai ua, azing ni date 18/3/2017 zingkal 8:00am in Aizawl 
katung uhi. Aizawl a Counter katung uh toh ki tawnin Taxi ka la ua, 
Rs. 400/- zali, bahara, SMTC tan a pia uhi. SMTC ka tunun Director 
pu, Rev. Vansawma in ang na vaidawn hi. Date 20//3/2017 a tun ding 
pen Transportation lemtan lou ziehin Advance in ka tung uhi. Ka 
tun un, Pu Sawma in ka giehna ding munte uh a suhfel sah zaw in, 
ann ang nehsah ua, “Amau Quarter ah Monday zingkal tan noptah 
in ang tung sah uhi. 
Tualeh Pasian ni zingkal in “Pu 
Sawma in tu ni chu Sunday 
School hinanleh ka biehinn 
kaidante uh hing mu un chiin ang 
chiel a” kou zong kitha lawptahin 

Biehinn Mission Vengthlang 
ah ka vakikhawm uhi. Biehinn 
kai tawp in singpi ka dawn ua, 
Tuanah “Pu Sawma in advance 
a hing tung na hi ziehun na loite 

uh na malepna un, Sun Bieh 
kikhop Durtlang ah va kikhom 
vai chin a gen a, “Kou zong 
thupha selou in a Car ah hing pua 
in Durtlang ah Biehinn ka va kai 
uhi. Tuanah Durtlang, Hospital, 
Bible College, Rehab Centre 
te ang fanpi a noptah in hun ka 
jang uhi.

Tuateng zou in Centre lam ka 
zuon kia ua, “Pastor pa mah in 
zan kikhop pen Mission veng 
ah vakikhawm kia vai chin ang 
chiel kia a” kou zong thupha se 
lou in nitah Mission Vengtlang a 
kikhom dingin a Car ma in hing 
pua in Biehinn ah ka va kikhawm 
uhi. Ka kikhopna teng uah ang 
pulah zel uhi. Alim thei mama 
mai uhi. Tuachin Monday nitah 
lam in 3:30pm in Registration 
ka bawl ua, nitah ann neh zaw 
6:30pm to 9:00pm tan Pasian 
bieh kikhop leh ki meltheina hun 
ka mang uhi. Date 21-22/3/2017 
tan ka hun zat dan tangpi ahileh 
a period dungzui in zingkal lam 
6:30am to 9:00pm a kal ah Tea 
Break leh lunch chilou ngal hun 
awl um lou in ka zang uhi. Tua 
leh resourse personte zong a fel 

un teaching a siem thei mama 
uhi. Resource personte ahi uleh 
Pastor Pension sa ngen chi thei 
ahi uhi. Tualeh dated 23/3/2017 
nitah in fare-wel Programme ka 
jang ua, tuana Nu Lalruotmoi 
in Pasian phatna la 2 vei zen 
sahna anei hi. Hasotna thu leh 
vaihah thugenna director pa 
Rev. Vansawma in a nei zou 
in Training a kuon tengteng 
kikhutsui in ki henglatahin ka 
kikhenta uhi.

Dated 24/3/2017 zing ann neh 
zou in SMTC apat Taxi Lamka 
lam Counter zuon in kang pei ua 
10:00am in Counter apat Lamka 
lam zuon in Sumo ah kang taita 
uhi. Sunnitum in katai ua, Sinjol 
ah zan dah 9:00 in katung uhi. 
Zan a tai akiphal lou ziehin 
Sinjawl ah ka gieh ta uhi. Zingkal 
dah nga, in Sinjol apat hing kipan 
khie in Pasian khut hat puina toh 
nitah lam 1:30pm in damtah in 
Lamka ka hingtungta uhi. 

Report petu,
Upa, T.C. Pau
Tuining

NEICCWA KHAWMPI REPORT

 Pasian hoina leh mapuina zal in apeisa tarik 28th-30th April 
2017 sung in Jingiaseng Kynthei KJP Synod Sepngi zintun (host) 
na nuoi ah Presbyterian Church Mairang ah “Hing suhal kia in” (Ps. 
85:6) chi thupi a zang in North East India Christian Council Women 
Assembly (NEICCWA) 12th Biennial Assembly um a, tami hun ah 
North East India sung a Hattuom tuomtuom 33-te apat palai (numei) 
mi 400 vel peikhawm in ei Zou Synod PWF apat in zong mi li(4) ava 
kipang thei hi.

Amaute
1. Nu Vahkholhing 2. Nu Hatkhanvung 3. Nu Mankhanngai leh 
4. Nh. Suanneiching palai vakitel thei in Programme lawching tahin 
a vakimang hi.

 Tuaban ah ZPCS Shillong Hattuom ten ZPWF palaite hingna 
buoipi in neh leh tah leh giehna dingte kisuhtah a ang saifelpi zieh 
un Shillong Hattuomte, Pastorte leh hing na buoipite kung ah Pasian 
min in kipahthu igen uhi.

Reported by

Nh. Suanneiching
Secretary for Women’s Relations
ZPWF  

 Apeisa dated 13-15, May 2017 Zou Presbyterian Church Shillong 
ah Seminar-Cum-Crusade nei uhi. Tuanah Rev. Dr. Hangpi Manlun 
leh Upa T. Langkhanmangte Resource person leh thugentu in apang 
uhi. 

SEMINAR PROGRAMME
 Apeisa nisim 5th May 2017 Ziltawpni in Tuiningkuol District, 
in district level Seminar vaiguon PN. Khovong Presbyterian Church 
ah lawching tahin zaw ahita hi.
 Upa Khupdou District Chairman leh Upa Zammang District 
Secretary te mapuina nuoi a vaiguon zah ahia, Church Administration 
leh Finance Matter chi thupi zang in Rev. Kaimuonlal leh Upa T. 
Mangnoute resource person in pang uhi. District te’n tahsa leh Hagau 
a aki phattuompi mama mai hi.

Mangpa’n thupina tangta hen!

Reported by,

Upa Zammang, 
Secretary (Sr)
Tuiningkual District.

..............

- Sye Ginzahau

 Sadhu Sundar Singh khu September 3, 1889 in  Raipur khuo, 
Punjab ah pieng hi. Sikh sakhuo biehna kulmuttah a zuitu ahi ua, 
anu khu sabieh ngaisah leh sakhuo mi mama khat ahi. Amanu’n a 
zingthaw chiengin hagau ann leh guolzawlna ngen a Pasian kunga 
thumna hun azah masah a tuachia zing-ann ne pan dingin Sundar 
Singh phut tinten hi. A naupan mama lai in Hindute laisiengthou 
Bhagvadgita sim akipan ngal a, kum sagi ahi in Grant, Hindute Vedas 
leh Muslimte Koran lungluttah in simzel hi.

 M a n g p a  J e s u  t o h 
kituohna:Sundar Singh khu 
akhuo ua Mission School ah kai 
hi. School a Laisiengthou sim 
dinga akisawl chiengin alungna 
mama zel hi. Thuhun Tha laidalte 
khu mipi mai ah botkeeh in a 
school ua Khristiante doudaltu 
lamkaipa ana suohta hi. Mission 
School nuasie in sorkar school 
azom a Kristiante ginna anuisat 
nalai ahi. Pasian thugentute 
suonga sepding in migiloute 
ahantawh zel ahi. Thuhun Tha 
bu zong mipite mai ah ana 
haltum ahi. Hinanleh Khrist 
adou tam deudeu leh alungtang 
ah gentheina kibelap tou zel hi. 
Atawp-tawp in Laisiengthou sim 
ahing panta ahi.

 Lungmuonna sui in Pasian 
houpi dingin zingkal khat 3:00am 
in thoukhie a, lungmuonna 
amulou leh rail lampi a ama kipai 
a shi dingin ngaidan siemta hi. 
Akisil zouin thum akipan a, “Aw 
Pasian, Pasian na umleh keima 
kungah hing kihil in, Hundamna 
lampi hing hil inlen hamuonna 
hing pie’n” chiin athumta hi. 
Thakhat in pindan sungah vah 
ang muta a, vah akhun ahingzing 

a hundampa amuta ahi. A khut a 
siakil kikhetnate Sundar Singh 
la in, “Bang dinga nang bawlsiet 
ahiei? Keima na Hundampa kahi” 
achi hi. Sundar lungtang khu 
thakhat in nopna a hing dim in a 
hagau gilkielna khu a lungkimta 
chin ahing theita hi.

Tambang atuohzou in Sundar 
apa kungah peiin Khristian ahi 
tahdan apa ahil hi. Apa’n agingta 
sih a, a innkuon tengun lamdang 
asata uhi. Apa’n atapa kungah 
a sakhuo taisan dingleh amaute 
tunga zumna tunlou dingin ngen 
ngutngut hi. Apaneu inzong a 
sakhuo ataisan leh sum leh pai-
sana dangka pedingin zong zawl 
hi. Hinanleh Khrist itna khu 
alungtang ah nielguollou in ahat 
ahi. Inn apat adelmang ua, neh leh 
dawnding umlou in zan khovot 
khu sing nuoi ah azang ta hi. Inn 
polam ah ann pieh in aum a, nam 
ngiemte toh a lumkhawm sah ta 
uhi. Atawp in guu/poison nehsah 
in aum a, inn apat nawkhiet ahing 
hita ahi. Hinanleh Pasian in 
alungtup subukim dingin shina 
apat in ahundam ahi.

 Ahing damkhiet zouin 
Ludhiana ah Missionary bangza 
ahieite toh um Laisiengthou 
asimkhawm pan ta ua, tuanah 
apienni sawm leh guh veina ahing 
zangta hi. Hunsawttah kingaituo 
leh athumnua in Khristian Sadhu/
Siempu ahing suohta ahi. A 
kengguoh leh akhut a Thuhun 
Tha bu khattoh, mihing koima 
panpina neilouin a Mangpa 
dingin ahing kipankheta ahi. A 
thupi khu, “Kei penin I Mangpa 
Jesu Khrist singlamte chilou sil 
dang bangma ka suon lou ding 
dandan. Tua singlamte ah leitung 
kei ah kilbehin, keima pen leitung 
ah ka kikilbehta hi” (Gal 6: 14) 
chi ahi. 

Naupangnou hinanleh Sundar 
khun a Mangpa a dingin gilkielna, 
khovot, damlouna leh suongkul 
tanna atuoh hi. Doudaltu leh 
mudatu tamveipi athuoh kha 
ahi. Gilkielsa a gammang lah 
a zan khovot mang dingin aki 
hawlpawt mun mama hi. Huivotte 
leh guote apat a kivenna dingin 
suonghawm lah pou abel zel hi. 
Himalaya taangte apalsan ding 
chiengin zong keng guoh in apei 

a, vuakhalte leh suongte’n a 
kengte at in a sisuo mun mama 
hi. Tuaziehin ama khu ‘Sawltah 
Kengsi Luongpa’ aki chi law 
hiel ahi. 

 Nikhat khota khat ah 
peiin tuanah singluong khat 
tungah tou in lasa dingin kisata 
hi. Mipi peikhawmte kungah Jesu 
thu agen a, tuachi’n mi tampite 
lah a Kurpa Ram kichi khun 
hatangpi’n atumthop a, Sundar 
khu tuolah akipuata ahi. Abiengte 
leh akhutte khu suongin a atsah 
a, awl-awl a hing thoutou in amai 
a sisan luongsuh pum-pum in a 
galte adingin Khrist itna thu hil 
ahing kipan a, tuanah Kurpa Ram 
lungsim nasatahin akhoi a, tuazou 
sawtlou in gingtu khat ahing 
suohta ahi. Nikhat gammang a 
suomhatte tamna munah apei kha 
hi. Tuanah pasal li in tha asawm 
ua, mikhat in atemta adohkhie a 
adelpheita hi. Sundar in Pasian 
kungah thumna nei in mihausapa 
leh Lazar tangthu asimpieh hi. 
A mipa khu akhelnate hingki 
theikhie in Sundar suonghawm 
khat ah puiin, gu hawm tampi 
umte khu kawhin tuate thana a 
pangkha ahidan ahilta hi. Sundar 

in tua mipa khu Khrist ngaidamna 
a pomsahta hi.

Tibet mite khu sil lamdang gingta, 
dawithu leh dawl leh kau gingte 
ahi uhi. Mi gentheite khu sakhuo 
lamkai (Lamas) te’n bawlgenthei 
mama uhi. Amite khu Buddhist 
ahi uhi. Khopi khat a Sundar 
in thu agenlai in gamdang thu 
agen hi chia mawpaia umin 
amanta uhi. Apuonsilte a suosah 
ua tuitawdoh gawkang khat ah 
khie in asin ua, asin khu akilta 
uhi. Tuamun a midang tampi 
kipaizou ahiman in Sundar khu 
gu leh samuot lomtang tungah 
atukha hi. Anamsietdanpen lah 
auong mama a, akhut a akietsuh 
lai a asuhkhapen lah nat chitahin 
ana hi. Ann nelou tuidawnlou leh 
imulou in khum tuitawdoh miel 
kieh kuoh sungah nithum ding 
vel aum hi. Ani thumni a Pasian 
kunga thum a aumlai in atunga 
thawmgin azata a, alungsim 
kotkhu hing ki hongin aw khat in 
khau hingki khesuh khu tudingin 
ahilta hi. Tua akhau khu atuh leh 
tuitawdoh polam ah kikhaikhie 
hi. Mikhuol ama hunkhepa khu 
tuitawdoh sinkhu akhah a zanmiel 

nei ah amangta hi.Pasian hundam 
ahidan theiin thahatna huntawh 
aneiin Pasian thuhil akipan kia a, 
tuachi’n hagau a gilkiel tampi’n 
hundamna atan law uhi. 

 
Nepal khu India mallam a um 
gamkhat Sundar hunlai a Khantan 
Hoi nakigenlouna gamkhat 
ahia, Khantan Hoi gending khu 
khumgam ah kham ahi hi. Nepal 
ah Sundar peiin Khantan Hoi ava 
genleh aki manta a suongkul ah 
aki khumta hi. Aman suongkul 
sungkhu midangte thuhilna in 
azangta hi. Tuachi’n ama khu 
pindan neu khat ah akhumta ua, 
apuon teng asuosah zou un akhut 
leh akengte khu khuom khat 
ah iya in ganbuh namse pi khat 
ah akoi uhi. Tambang a athuoh 
vangin Sundar in Pasian phatna 
laate asa hi. Khum in thuneitute’n 
amaw hitava chi’n ahakhie uhi. 
Votte in  (leech) a sisan tawp in 
zawngkhalsah nanleh ama khu 
khopi ah peipai in thuhil akipan 
pai hi.

 Athuohna teng-teng ah 
Sundar in, “Ka Hundampa a 
dinga ka thuoh khu kipah huoi 

kasa hi” achi hi. Tami kipahna 
khu bang ahiei? Ama’n “Hagau a 
dinga ka chiemtena leh nasepna 
teng-teng tunga ka lungmuonna, 
ka kinepna leh ka tha thousahtu 
khu Khrist Kross ahi; kei a dingin 
Krist in a Vangam ahing nuasie a, 
Ama’n Kalvary hamsatna ahing 
thuoh leh Ama’n hagau amu na 
dinga ka Kross ka lah khu kei 
a dingin sil thupi taluo ahi sih” 
chi hi. Nepal a asuongkul tanna 
agenna ahi “Khrist umpina zal in 
ka suongkul khu guolzawla um 
Vangam toh a kibang hi” achi ahi.

Athuoh natnate leh a sillamdang 
tuoh khahte khu muntengah 
ahing kitheipai a, khovel pumpi 
a Khristian te’n tam India te 
Sawltahpa chi’n achiemte panta 
uhi. India pumpi a Khristiante leh 
Khristian loute kikhopkhawmna 
lienpen te a thugen dingin chielna 
anga hi. Apeina khat pou ah 
Khristiante khu ama kithusim lou 
a a singlamte puo a Mangpa zui 

dingin achou ahi. A missionary 
chouna khun  mi tampite khu 
thum dingin leh sem dingin a 
tohthou ahi. Ceylon, Burma/
Myanmar, Malaysia, China leh 
Japan gamte ah zin kawi-kawi in, 
tumlam gamte England, America, 
Australia gamte ah azin kawi 
kawi hi. 

April 18, 1929 in Sunder in a 
lawmte khat kungah, “Khuolzin 
a zauhuoi dan leh ahamsatnate 
teng-teng pilvang tah a thei 
kawm in tuni’n Tibet a dingin ka 
kipan kkhe ding hi. Hinanlezong 
ka nasep ding ah ka hitheina 
hoipen kasuo ding hi” chi in 
giel hi. Nite hing beitou zel in 
a kilehun ding ahing tung ta 
a, hinanleh ahing kile nawn 
sih a, ama tungtang bangma 
thu zahkha a um nawnsih hi. 
Bangchi bang a shi hi nanlehIndia 
Sawltahpa, Sadhu Sundar Singh 
in a manglukhu kinga va chi I 
theichien hi.

KA BELAMTE VAH IN
(FEED MY LAMBS)

John 21;15
- By: Upa Khupsuankham

 Johan 21;15-19 sung i et leh Belamte vah ding thu toh kisai, I 
Mangpa Jesu Khrist leh Peter kihouna leh sep ding kiguotna lungsim 
khoi mama imu hi. Tamthu mitampi in agensa leh izahsa uh ahi, 
ahivangin athu theilou thu poimaw akhang khang a ilahsawn ding 
uh leh isin ding thupi tahtah um hi.

 Jesun Simon Peter kung 
ah iitna thu thumvei tah adong 
tuom sese a, ittna thu thum veima 
Peter in agen a, Jesun thumvei 
ma Belamte vah ding thu apie 
hi. Tam Belamte leh Belam noute 
vah a, kep ding thu khu Hattuom 
vahna leh kepbitna thungetna ahi 
chi ithei chiet uhi.

 Amasan Hattuom kem 
avah ding in aneipa Jesu Khrist 
it masah angai hi chi akilang hi. 
Jesu itt lou pin koiman Hattuom 
akemin avah thei sih ding hi. Sum 
thalaw a Belam ching maimai ten 
ngie hangsan angpei chiengin 
Belamte khu ataisan zel leng 
uh, chi ahi. Jesu itt miten aleisa 

Hattuom zong a itt semsem uhi. 
Jesu ka itt chi na a, a Hattuomte 
itt theilou, ngaina loute khu 
milep chie ahi. Tuajiehin Jesun a 
Hattuom kem ding leh vah ding 
in na ittmi asui hi.

 Belam chingpan Belamte 
avah ding, akep adon ding, 
Belamte avah ding ahi Laa khatin 
“Lei Belam puten lah apui theilou 
achi” achi bangin. Belamte, 
Hattuomte akhanna ding un 
“Vah” angai a, abitna ding un sa 
leh gal apat a ven a chin angai hi. 
Belamnoute (Hattuomte) vahna 
nasep na ding in ittna angai hi. 
Jesun Simon Peter kungah tamte 
na ittna sangin kei nang itt ei? 

Achi themthum a, (tamte) kichi 
in sil tuomtuom akoh thei hi. Jesu 
sanga ittzoh dang dangte agen 
sieng hi. Jesu ka itt ichi masang 
in jong “ittpen” ittjawh pen inei 
nalai ei? Chi khu kivel chien 
angai nalai in ka thei hi.

 Hattuomte kepna ding leh 
venna dingin athutah apoimaw, 
Hattuomte vahna dingin thutah 
leh laa apoimaw hi. I pu i pate 
hunlai in zong laa toh aki itt 
akingai na uh asulang uhi. I 
Hattuom khu lasa Hattuom, 
Pasian laa aphat Hattuom ihi 
ding uh ka dei hi. Laa lam ah 
khanglaite alunglut ding uh ka 
deisah hi. Ham leh pau kibang 
hi na jen pin pawl tuomtuom a 
ium jieh a alabu tuom chiet itawi 
pen in nopni hin dani hita leh 
anop ding bang in anop thei sih 
hi. Pawl tuomtuoma umten lah 
sem khawmvai itawi ki bangsah 
vaichia ki chieltuo lou in eima 
madon chiet ah ipeipi pen uh 
dih napin dih kimlou in ka ngai 
hi. Unau Mizote, Hmarte leh 
namdang khenkhatte Bible leh 
labu a kitan thei uh hoi kasa hi. 
Tuachiengin ei Zou Khristiante 
zong laa lam a kikhai khawmna 

in “Zou Khristian Musical 
Committee (ZCMC) ing neithei 
uh pen hoi kasa hi. Hattuom 
vahna ding leh kepna ding a labu 
poimaw dan phawh tha kia ulei 
hoi kasa a, tualeh Hattuom vahna 
khat ahi.

 Jesun Peter kunga Belam 
kepdi vah ding a genlai in tamte 
angaisut phasih ding, koi in e, 
achi thei ding? Sam laibu in 
(late) te Kolosa leh Ephesa isim 
leh Hattuom, ahisihleh tapidaw 
taphawt laa a Pasian phat leh 
phatna laa, Pasian laa leh Hagau 
lam late akihoupi ding chi hilou 
iyh? kingaisut tha kia vai.

 Jesun “Simon Johan tapa 
tamte sangin nangin kei nei itt 
zaw ei? Nuajui dangte, Johante, 
Joel etc, Thomate tamte sangin, 
ngasa bette ngasate tamte sangin 
achina ahi. Bang ding a Jesun 
nuazui dangte toh Peter ate kah 
se adiei? Peter in thum vei tah 
aki thei maw bawl tuom sese hi. 
Ajiehpen Jesun Peter khu tunding 
aut jieh ahi, tuajiehin Jesun 
“KA BELAMTE VAH IN” 
Mangpa Jesun Belam noute khu 
Mangpa Jesu gingtu naupangte 

ahi uhi. Peter in thumvei Mngpa 
aki theimaw bawl a, tuachin 
Mangpan thumvei tah Peter kung 
ah “nang itt ei? Tamte sangin” etc 
achi hi. Na naupan lai in natai ah 
na kigah a na ut na phot ah napei 
a, na upat hun chiengin na khut 
na jah ding a na ut lou na lamlam 
ah ang pui ding uhi. 28:18 Tuama 
bangin Upa ahei LCC member 

ahiai, pawlpi lamkai khat a ipan 
chieng un eima ut thu hitalouin 
“Pasian leh pawlpite deina bang 
a hun iman ding uh ahi, chi ang 
kiphawhsah hi. Tam Belamte 
vahna leh kepbitna thugenna ahi, 
chi ithei chiet uhi.

 Mangpa’n simtute zousie 
guolzawl tahen!.

KHRISTIAN ETHICS
- Rev. Dr. Hangpi Manlun

 
I thupi uh ‘Khristian  Ethics’ chi thumal khu Greek ham a, ‘Ethos’ 
a kipan lah ahi a, tuakhu eiham in hindan hoi ahiei, nam tawndan 
phung (custom) a hiei, nungchang chindan leh gamtat dan, a hoi-le-
hoi lou, a dih-le-dihlou, bawl ding leh bawllou ding kizilsahna leh 
kikawhmuna chite ahuop hi. Tuaban ah Sapham a moral chi leh ethics 
chite khu kawh leh tup kibang angai ahi uhi. 

 Tualeh Khristian Ethics 
chi kamteng khu  hattuom 
siemphat nua  apat a hing kijang 
pan ahita hi. Tami hamkam 
teng jang masapen khu Deneau 
kichipa ahi. Tualeh misiemte 
khun Khristian Ethics khu gen 
dan tuomtuom in a hilchien 

uhi. L.S. Keyser in, “Khristian 
Ethics khu  ngaituana chim leh 
jahna ban ah Bible zilsahna vah 
akipat a dih-le-dihlou theina 
ding a kingahnate, ahiding dan 
leh mandan dingte jilna ahi a chi 
hi.”  Emmil Brunner in Khristian 
Ethics khu “Pasian silbawl dan 

in um ding dan a chi bang jel a 
umding a mihing  nunphung zilna 
ahi.” a chi hi. Tuaban ah, Georgia 
Harkness in,  “Mihing hinkhuo 
a hamsatna leh thupuona bawl 
angai hun tuomtuom a hinkhuo 
a manding Mangpa Jesu entawn 
ding a siemsa lampi nounel tah 
a zui” chi in a hilchien hi. Rev. 
Dr. K.C. Abraham in “Khristian 
ethics khu zilsahna lampi khat, 
silbawl dan theisiemna ding a 
tena bawlsahtu ding ahi” chiin 
a hilchien hi.  Awle a tangpi in 
tam a tung a misiemte hilchetnate 
panin khaikhawmta lei Khristian 
ethics ichi uh ahileh, Mangpa 
Jesun hindan ding ang zilsah 
leh ama ngeiin a hinkhiehpi 
khu mimal leh khotaang a 
hinkhuo zahdan dingte, Hagau 
Siengthou panpina jieh a, atah 
gam a hinkhuo zah ding dante 
leh Biblete, Khristiante bawl 
ding dan kilasawnte, Khristian 
ginna jang a hindan dih-le-hoi 
kikawhmunate achithei ding hi. 

2.i). Mangpa Jesu deidan a 
ihintheina ding un ahi. Khristian 
hindan hoi khu Mangpa Jesu 

ginna a kinga leh kipan ahiziehin, 
Ama deidan a ihintheina ding un 
zil a kulin apoimaw hi. Tuaban ah 
Ama theina a ikhantheina ding un 
kukaltah a izilding uh ahi.

2.2.). Khristian hinkhuo hoi khu 
zilzaw ngailou ding leh zil zing 
ding ahi. Hinkhuo khu a zilpeite 
a ding in zilzaw hun umlou 
damsung dai ding a zilding um 
jing ahi. A diehin Thupilte bu 
khu pilna ding a sim tam ding 
ahi. Dr. Billy Graham ngelin jong 
Thupilte laibu khu a hasim mama 
a kichi hi. 

2.3). Insung, khotaang leh 
hattuomte a imawpuohna leh 
isepding, ibawl dingte uh hoi 
tah iseptheina ding un izil uh 
a kulin apoimaw hi. Tambang 
a imawpuohnate uh ithei ua 
isepchieng un tahsa-le-hagau ah 
mipiching leh poimaw ihinate uh 
isulang ding uhi. 

 I Bible uah hindan hoi i 
ineitheina ding un Pasian in Mosi 
tungton in Israelte kung ah Dan 
sawm ana pie hi. Tuate khu tuni 
dawngin eite ading in jong jui 
ding ua hoi ahijing hi. 

3.i). Mangpa Jesun hindan hoi 
tungtang a zilsahna ah khun 
itna (agape) khu a bulpiin a 
amang jing hi. Mihing leh Pasian 
kichimatna sesa siem lem kiana 
ding in Mangpa Jesun itna khu a 
jang hi. Pasian khu itna Pasian 
ahiziehin ahi. (I Johan 4:7-8). 

3.2).  Mihing leh mihingte 
kikal a dan dangka tah khu 
itna ma ahi. Nang ma na kiit 
bangin na innvengte it in chi 
ahi. (Matt.22:39). Tami bang 
a imihinpite toh kikal a isep/
bawl ding ahi leh “Min na tung 
a abawlding na deite mitung 
ah bawl in” chi ahikia hi. Tam 
a tung a Mangpa Jesu thugente 
imihinpite tung ah bawl lei  
hindan hoi leh Pasian deidan a 
hing ihiding uhi.

3.3). Ngaidamna. Mangpa Jesun 
midangte a ngaidam bang a 
ngaidamna nei ding in ang zilsah 
hi. Peter kung ah khun midangte 
khelna leh gitlouna khu sagi vei 
mun sawm sagi vei ngaidam 
ding in a zilsah hi. Tambang in 
imihinpite khelna ngaidam chiet 
lei buoina leh kisietna ding aum 
sih ding hi. 

4.1). Neh-le-tah a kikep siengthou 
ding ahi. Ei Khristiante pen 
Pasian hing betute ihiziehun 
zu-le-sa, khamthei guithei, tep-
le-muon chite a i kikoi siengthou 
ding uhi ahi. I Bible uah etton 
ding Daniel lawmthumte bang 
imu uhi. Tam a tung a igente 
khun tahsa damtheina, sum-le-
pai senthawnna leh hagau lam 
hinkhuo jong nasatahin a subuai 
mama hi.

4.2). Nu-le-pa hina (sex) a zong 
ikikoi siengthou ding uh ahi. 
Tulai khawvel khantouna asantah 
ziehin tahsa utna pientheina ding 
in sil tuomtuom muding atamta 
hi. Tuaziehin, ei khanglaiten 
tami sex khelna lah a kipan a 
ikikoi siengthou zing ding uh 
ahi. Pasian in kitennua chieng a 
zah ding a ana bawl (sex) tami 
nu-le-pa hina khu kiten masang 
leh kitennua a midang kung a 
zahkhah khu Pasian leh i Bible 
in nasatahin a huo hi.  I Bible 
uah nu-le-pa lam a siengthou 
etton ding Joseph hinkhuo bang 
imu uhi. 

4 . 3 ) .  N e h g u h  t a h g u h n a 
(corruption) lah a pat kikep 
s iengthou ding ahi .  Tulai 
khawvel khu nopsah ding utna 
leh ngaituana ziehin koima mani 
tantawh a lungkim a kium nawn 
sih hi. Tuaziehin, sepna hoitah 
neite leh aneiloute nasan jong 
nehguh tahguh theina ding a 
ium chieng un idingtang zousih 
ua ipuokha paipai hi. Tuaziehin 
dihlou tah a sum sui leh muna lah 
a kipan a jong ikikoi siengthou 
ngam ding uh ahi.

4.4). Ham-le-pau a jong kikep 
siengthou ding ahi. Khristian 
tampite khun ham-le-pau a kiven 
a kul-le-poimawnte kimanghil 
kha leng hi. Upaten, “Sa akhap 
a shi, mihing a kam a shi”  achi 
bangua ei gingtute khu ham-
le-pau a ikikep sieng jing ding 
uh ahi. Tuaban ah zummaw 
thanghuoi gente, migensiet, 
kiletsah ham kamteng, mite 
musitna kam malte jong ineilou 
ding uh ahi. 

4.5). Election chieng a um ding 
dan. I gam uah election hun a 
diehin, M.P, M.L.A leh M.D.C 
chieng bang a i khristian hinna 
isuhlat ding uh ahi. Election 

chieng a guptuom paituom nei 
senglou ding ahi. Tualeh vote 
capture, mishisate vote khiehsah, 
sum-le-pai hawm leh neh chite 
jong bawl lou ding ahi. 

5.i). Phatuomngaina hinkhuo nei 
ding. Ipu leh pate hun lai ua kipat 
a hinkhuo leh tawndan hoi anajui 
uh phatuomngaina hinkhuo ahi. 
Tami phatuomngaina tungton 
un meithai tagate ana panpi un a 
enkawl uhi. Ahin tulaiin tambang 
hinkhuo leh chindan hoi khu 
imansuo deudeuta ua, atha isuh 
hing jing ding uh ahi. 

5.2) Eite sang a tahzaw leh 
upazawte zatat ding ahi. Ipu/
ipate khun amauhte sang a tah/
upate ana zatat uhi. Tambang 
tawndan hoi khu tulai in in eite 
sang in gingloutu a ingai uh unau 
Meitei leh kawl-le-vaiten anei 
jaw uhi. Tulai in aneuneu thunei 
hilei akilawmta hi. Tuazehin  i 
Khristian gindan toh kituoh a eite 
sang a upa leh tahzawte zatatna 
hinkhuo inei ding uh ahi.

5.3). Migentheite ngaisahna 

hinkhuo inei ding uhi. Ipu/ipate 
hunlai in migenthei leh  meithai 
tagate ana ngaisah un ana kem 
uhi. Tuazieh ahingei ding a i 
society uah kawl-le-vaite bang 
in khutdaw a umsih hi. A hin 
tulai in meithai/tagate nehding 
tengteng a thunei leh bawltheiten 
inehsah mangta uhi. Zawngku in 
anoute kam a ann umte anetheina 
ding a abehsah anehbang mai 
in migenthei leh meithai tagate 
neh ding teng kineh mangsahta 
abang hi. 

5.4). Vantaang vante leh silte 
ikemhoi ding uhi. I gam uah 
i government in i khosung 
leh igamte uh puona ding in 
inn building tuomtuom, lei, 
waitingshet leh adangdangte 
izah ding un angbawl sah uhi. 
Tuate khu tulai in kephoi sang 
in suhsiet leh halsiet ding kitu 
hilei akilawmta hi. Tuaziehin 

tamte khu eite a ding a kul-le-
poimaw ahiziehin neitu hina nei 
in ienkawl hoi ding uhi.

5’5). I kim ipam ua sing leh guote 
ikepsiem ding uhi. Tulaipen 
mihingte duamna leh huoihamna 
ziehin ikim ipam ua sing-le-guote 
suhsiet in aum jing hi. Tamte 
ziehin munchin, gamgaw, tui leh 
huisieng mihingte a ding kul-le-
poimawte a tawm hiaihiaita hi.

6. A tawpna ding in. Eite zousie 
khu Khristian ihiziehun iumdan 
leh Khrist khantanhoi kituohsah 
jing lei hinkhuo hoi nei hiding 
uhi. Tuaban ah silkhat pouma 
ibawl ding chieng in Mangpa 
Jesu hi leh abawl diai chi in, 
ngaitua masa in bawl ding a 
igentatte en jawng bawl in igintat 
loute bawlda lei hindan hoi nei 
ihimai ding uhi. Mangpan simtu 
zousie hing guoljawl jingta hen 
aw. Amen!!! 

1.  Lianminthanga Rev. C. Khristian Nundantha, (Aizawl: The 
Synod Literature & Publication Board), 2008

2.  Nhaklianmawia P.C, Buaipui Tham Thilte: (Bible atanga thlirna), 
Aizawl: The Author). 2008.

3.  Russel C handran, J. Christian Ethics, ISPK, 2004.
4.  Zou Holy Bible

.......................

ZPWF Column

 1.  Nu Mannianching, Lailamveng  Rs.  500
 2.  Nu Chingneikim, Central Church  Rs.  1,000
 3.  Nh. Ruth Niangkhanching, Tuibuang  Rs.  1,000
 4.  Nu Nianghauchiin, Lailamveng  Rs.  500
 5.  Rev. Zamlianpau, Lailamveng  Rs.  1,000
 6.  PWF Lailamveng  Rs.  8,500
 7.  Nu Zamneihat, Central Church  Rs.  200
 8.  Nu Chinghauniang, Central Church  Rs.  100
 9.  Pa H. Kapneithang & family, Central Church  Rs.  5,000
 10.  Flora Hatnu, UK  Rs.  25,000
 11.  Pa Thanglal & Family, Israel  Rs.  10,000
 12.  Nu Suandeiching, Lailamveng  Rs.  1,000
 13.  Nu Thiamnu, Central Church  Rs.  200
 14.  Nu Chingngaikim, Central Church  Rs.  1,000
 15.  PWF Singngat District 
  (ZPWF Tour Mawngken) GT  Rs.  2,440
 16. PWF LDCC Hiangzou Anntang  Kg  60
 17.  Tv. Khamsuanhang (Birthday Gift ) Mimi box- 2
 18.  Nu Veineilam, Zomi Colony Naupang Toka-1 & T-Shirt  : 3

ZPWF 7th Session Khawmpi 2017 (Central Church)
TUNNU LIMBEL GINNA THUCHIEM

Tu-le-tu a pete (May issue sutzopna)
  Min, Khuo/Hattuom  Piehzat
 102.  Niangneivah, Sabual  Rs.  20
 103.  T. Thangsuanlun, Lailamveng  Rs.  100
 104.  Nu Nuamkhokim, Lailamveng  Rs.  100
 105.  Kangnu  Rs.  100
 106.  Maman, V. Behtel  Rs.  50
 107.  Khambiaklian, Lailamveng  Rs.  100
 108.  Nu Chingzadim, Lailamveng  Rs.  100
 109.  Chingnu, Singheuh  Rs.  200
 110.  Hoichiin, T. Daijang  Rs.  20
 111.  Donkhonuam, Zomi Colony  Rs.  100
 112.  Nu Chiinkhanngai, D. Phailian  Rs.  500
 113.  Vungdeikim, Sugnu  Rs.  100
 114.  Ngaikim, Zoumunnuam  Rs.  100
 115.  Pumning, T. Daijang  Rs.  10
 116.  Kamchinthang, Lailamveng  Rs.  100
 117.  Chinzaniang, Aina  Rs.  50
 118.  Nenem, Tangpijol  Rs.  20
 119.  L.Chingngailun, Singngat  Rs.  100
 120.  Kholneiching, Sangaikot  Rs.  50
 121.  M. Manneilam, Singngat  Rs.  50
 122.  Chiindeikim, T. Daijang  Rs.  10
 123.  Lamneikhol, Sangaikot  Rs.  50
 124.  Hatneikim, Sangaikot  Rs.  50
 125.  Noulamniang, Khuoinuoi  Rs.  20
 126.  Chingboi, Khaukual  Rs.  10

 127.  Upanu Donniang, Tongdam  Rs.  100
 128.  Vungmang, Lailamveng  Rs.  50
 129.  Zenneiniang, Tuimangjang  Rs.  100
 130.  Ngaisuanching, Lailamveng  Rs.  100
 131.  Mankhoniang, Daijang  Rs.  10
 132.  Nu Chongzakim, Lailamveng  Rs.  500
 133.  Nu P. Niangzahat, Tuibuang  Rs.   100
 134.  Zenngaichiin, T.Tangnuam  Rs.  50
 135.  Ngaidonching, Tuimanjang  Rs.  100
 136.  Nu Vungkhanching, Awnchinkap khuo  Rs.  100
 137.  Gouzatung, Kanaan veng  Rs.  200
 138.  Dongniang, Central Church  Rs.  100
 139.  Vungsuanching, Muallum  Rs.  50
 140.  Nu Chingngaikim, Zomi Colony  Rs.  100
 141.  Dimneiniang, Central Church  Rs.  100
 142.  Nu Chingngaihsang, Kanaan veng  Rs.  50
 143.  Nu Dimneiching, Aina  Rs.  50
 144.  Chingmunniang, Kanaan veng  Rs.  50
 145.  Nu Chingkhanvung, Kanaan veng  Rs.  100
 146.  Nemdonching, Kanaan veng  Rs.  100
 147.  Dimngaihau, Kanaan veng  Rs.  30
 148.  Nu Lamneiting, Aina  Rs.  50
 149.  Chinghaunuam, Central Church  Rs.  100
 150.  L. Chingngailun, Singngat  Rs.  100
 151.  Kholneiching, Sangaikot  Rs.  50
 152.  M. Manneilam, Singngat  Rs.  50
 153.  Chiindeikim, T.Daijang  Rs.  10
 154.  Lamneikhol, Sangaikot  Rs.  50
 155. Hatneikim, Sangaikot  Rs.  50

 156.  Noulamniang, Khuoinuoi  Rs.  20
 157.  Chingboi, Khaukual  Rs.  10
 158.  Upanu Donniang, Tongdam  Rs.  100
 159.  Vungmang, Lailamveng  Rs.  50
 160.  Zenneiniang, Tuimangjang  Rs.  100
 161.  Ngaisuanching, Lailamveng  Rs.  100
 162.  Mankhoniang, Daijang  Rs.  10
 163.  Nu Chongzakim, Lailamveng  Rs.  500
 164.  Nu P. Niangzahat, Tuibuang  Rs.   100
 165.  Zenngaichiin, T.Tangnuam  Rs.  50
 166.  Ngaidonching, Tuimanjang  Rs.  100
 167.  Nu Vungkhanching, Awnchinkap khuo  Rs.  100
 168.  Gouzatung, Kanaan veng  Rs.  200
 169.  Dongniang, Central Church  Rs.  100
 170.  Vungsuanching, Muallum  Rs.  50
 171.  Nu Chingngaikim, Zomi Colony  Rs.  100
 172.  Dimneiniang, Central Church  Rs.  100
 173.  Nu Chingngaihsang, Kanaan veng  Rs.  50
 174.  Nu Dimneiching, Aina  Rs.  50
 175.  Chingmunniang, Kanaan veng  Rs.  50
 176.  Nu Chingkhanvung, Kanaan veng  Rs.  100
 177.  Nemdonching, Kanaan veng  Rs.  100
 178.  Dimngaihau, Kanaan veng  Rs.  30
 179.  Nu Lamneiting, Aina  Rs.  50
 160.  Nu Nemzahoi, Tongdam  Rs.  100
 161.  Chinghaunuam, Central Church  Rs.  100

Petu zousie Mangpa’n hing guolzawl in hing mapui zing tahen!
...................






